
MISISSUINEQ 

Allorfik februaarip aallaqqaataaniit 28-ata tungaanut innuttaasut Allorfimmi oqaloqatiginnittartut isumaannik 

paasiniaalluni apeqqutinik akisitsinikkut misissuinermik ingerlatseqqippoq.  

Allorfinni tallimaasuni atuisut isumaannik misissuineq Allorfik Kujallermi (Qaqortoq), Allorfik Sermersuumi 

(Nuuk), Allorfik Qeqqatami (Sisimiut), Allorfik Qeqertalimmi (Aasiaat) kiisalu Allorfik Avannaani (Ilulissat) 

ingerlanneqarpoq.  

Innuttaasut akissuteqarnissaat sulisunit sunnerneqannginniassammat tablet atorlugu apeqqutinik 

akissuteqartitsineq ingerlanneqarpoq. Akissutigineqartut tamarmik databasemut paasissutissanik 

katersuiviusumut nassiunneqartarput akissutillu Allorfimmi katsorsaasunit takuneqarsinnaasaratik. 

Misissuinermi apeqqutit suliarineqarsimasut tamarmik ima akissuteqarfigineqartussanngorsimapput: 

 Naammagisimaarluinnarpara 

 Naammagisimaarpara 

 Naammagisimaarinninnangalu ajorinngilara 

 Naammagisimaanngilara  

 Naammagisimaanngilluinnarpara  

Innuttaasut katillugit 61-it Allorfinni tallimaneersut misissuinermi peqataapput. Innuttaasut 20-t 

misissuinerup naggataani isummersuutiminnik allataqarniarlutik aalajangersimapput. Takuneqarsinnaasutut 

Allorfeqarfiit tamarmik misissuinermi peqataapput, tassanilu akissuteqartitsisut amerlanersaannik 

tunniussartoq tassaavoq Allorfik Avannaa. 

Sumi katsorsartippit?

Allorfik Avannaa

Allorfik Kujalleq

Allorfik Qeqertalik

Allorfik Qeqqata

Allorfik Sermersooq

Anonym borger: 

”Qujamasuutigisorujussuuvara illoqarfigisanni, suliffiga ilaquttakkalu qimanngikkaluarlugit, katsorsar-

neqarsinnaangama aamma katsorsarneqarninnut sukkassusissaanullu aalajangeeqataasinnaangama.” 

”Jeg er meget taknemmelig for adgangen til, at jeg lokalt uden at forlade mit arbejde og familie, kan 

modtage behandling og selv have medbestemmelse omkring forløbet og hastigheden.” 



KATSORSARTINNIARLUNI AALLARTINNERMI NAAPINNEQ 

Naapinnermi siullermi paasineqartutut misigineq katsorsaanerup pitsaasumik ingerlanneqarnissaanut 

sunniuteqartartoq ilisimatuussutsikkut misissuinernit ilisimaneqarpoq. Misissuinermi innuttaasut 45-it 

akissuteqartut (74%-ii) Allorfimmi naapinneqaqqaarnerminnik naammagisimaarinnilluinnarlutik 

naliliisimapput. Misuissuinermi akissuteqartut allat 13-it (21%-ii) Allorfimmi naapinneqaqqaarnerminnik 

naammagisimaarinnissimasut, pingasulli (5 %-ii) akissuteqarsimapput naammagisimaarlugulu 

naammagisimaarsimagu. 

Siullermeerlutit ornigullutit oqaloqateqarnerit 
qanoq naammagisimaartigaajuk?

Naammagisimaarlugulu
naammagisimaanngilara

Naammagisimaarluinnarpara

Naammagisimaarpara

Anonym borger: 

"Siullerpaamik oqaloqateqarnera iluaalliutigalugu ingerlanikuullunga takkuffissara ajalusoorpoq, kisianni 

taassuma kingorna suna tamarmi ajunngilluinnartut ingerlavoq." 

"Jeg havde det ikke rigtigt godt med min første samtale og dette påvirkede min næste tid til samtale, men 

det har sidenhen kørt godt." 

 

Anonym borger: 

"Toqqissisimanarpoq takuneqartutullu misigisimanarluni." 

"Man føler sig tryg og set." 



KATSORSARTINNEQ PILLUGU PAASISSUTISSIINEQ  
Katsorsaanissap imarisaanik nassuiaanneqarneq toqqissisimanerulersitsisarpoq: Taamaattumik 

katsorsaanerup imarisaa aaqqissuussaaneralu pillugit nassuiaaneq pingaaruteqarpoq.    
 

 
 

Misissuinermi akissuteqartuni takuneqarsinnaavoq 43-it (71%-ii) katsorsarneqarnermik aallartinnerani 

nassuiaanneqarnerminnik naammagisimaarinnilluinnarsimasut, akissuteqartut allat 18-it (29%-ii) 

naammagisimaarinnissimapput.  

Katsorsartinnerpit ingerlanera pillugu 
paasissutissinneqarnerit qanoq 

naammagisimaartigaajuk?

Naammagisimaarluinnarpara

Naammagisimaarpara

Anonym borger: 

"Iluaq paasisaqarnaq." 

"Det er godt og givtigt." 

Anonym borger: 

"Inuttut siuarusunneq." 

"At man som person vil fremad." 

Anonym borger: 

"Qujanaq." 

"Tak." 

Anonym borger: 

"Ornigulluni oqaloqatiginnilluni iluaq." 

"Det er så godt at kunne komme og tale med nogen." 



KATSORSARTINNISSAMUT UTAQQINEQ 

Allorfiup anguniagarivaa innuttaasut Allorfimmi katsorsartittussat ullut 14-it ingerlanneranni 

aallartittarnissaat. Tamanna amerlanertigut pisinnaasarpoq amerlanerit namminneq Allorfimmut ornigullutik 

katsorsarneqarnissaminnik kissaateqartarmata. 

Innuttaasoq ataaseq (1 %) akisimanngilaq. Akissuteqartunili 27-t (44 %-it) naammagisimaarinnilluarput, allat 

27-it (44 %-it) naammagisimaarinnittut, pingasut (5 %-ii) utaqqinerminnut naammagisimaarinnillutillu 

naammagisimaarinninngitsut, ataaseq akissuteqarsimanngilaq. 

 

 

 

KATSORSAARIAATSIMIK NAAMMAGISIMAARINNINNEQ  

Innuttaasut amerlanerit katsorsartinnerminnik naammagisimaarinninnerminnik oqariartuuteqarput. 

Taakkunannga 44-it, (72 %-it), naammagisimaarinnilluinnarlutik. 17-it (28 %) 

naammagisimaarinnillutik. 

Katsorsartinnissat sioqqullugu utaqqinerit qanoq 
naammagisimaartigaajuk?

Akinngilaq

Naammagisimaanngilara

Naammagisimaarlugulu
naammagisimaanngilara

Naammagisimaarluinnarpara

Naammagisimaarpara

Katsorsartinnerpit maannamut ingerlanera qanoq 
naammagisimaartigaajuk?

Naammagisimaarluinnarpara

Naammagisimaarpara



KATSORSARTINNERMI ANGUNIAKKAT 
Atuisuulluni aanngajaarniutinnilu pinngitsuuisinnaajunnaarsimalluni ingerlaannaq 

atuisuujunnaartoqarsinnaanngilaq. Katsorsartinnermi atuinnginnissaq siunertaasarpoq. Innuttaasup 

nammineq qanoq ikorfartorneqassanerluni kissaateqarnera aallaavigalugu katsorsaaneq 

ingerlanneqartarpoq.   

Ilaasa ilaquttaminnut attaveqarnertik pitsaanerulersikkusullugu, timersornerulernissamik kissaateqarlutik 

imaluunniit aningaasaqarnertik pitsaanerusunngortikkusullugu suliniuteqarnissartik siunertarisinnaasarpaat.  

 

 

 

Misissuineq ataatsimut isigalugu innuttaasut 42-it (69 %-it) anguniagartik angutserlugu katsorsaasumik 

suleqateqarnerminnik naammagisimaarinnilluarput, allat 17-it (28 %-ii) naammagisimaarinnittut ataaseq 

(akisimasut 2 %-iat) naammagisimaarinnillunilu naammagisimaarinnissimanngilaq. Alla ataaseq 

(akissuteqartut 2 %-iat) akissuteqarsimanngilaq.  

Katsorsartinnerni anguniakkat pillugu 
katsorsaasunik suleqateqarnerit qanoq 

naammagisimaartigaajuk?

Naammagisimaarlugulu
naammagisimaanngilara

Naammagisimaarluinnarpara

Naammagisimaarpara

Anonym borger: 

"Katsorsaanerup uannut inuttut tulluussarneqarsimanera iluarpoq." 

"Det er godt at behandlingen er udformet til at passe mig 

individuelt." 

Anonym borger: 

"Qujanaq, qujanaq." 

"Tak, tak." 

Anonym borger: 

"Qujanakulooq." 

"Mange tak." 

Anonym borger: 

"Katsorsartinnera nuannareqaara." 

"Jeg er så glad over min behandling." 

Anonym borger: 

"Nuannaaqaanga." 

"Jeg er så glad." 



ILIUUSEQARNISSAMUT ILUAQUTISSATUT TUNNIUNNEQARTUT 

Innuttaasut siunissami unamminarsinnaasunik misigisaqarnissaanni periutsinik 

atorluarneqarsinnaasunik Allorfik pimoorussilluni tunniussaqarnissamik suliniuteqarpoq.  

 

Innuttaasut 34-t (56 %-ii) iliuuseqarnissaminnut iluaqutissatut tunniunneqartunik pissarsiaminnik 

naammagisimaarinnilluinnarput. Akisimasuni allat 22-it (36 %-ii) naammagisimaarinnissimasut, allat 

pingasut naammagisimaarinnillutillu naammagisimaarinnissimanngillat. Naammagisimaarinnillu 

imaluunniit naammagisimaarinninnani akissuteqarneq imaluunniit akissuteqarsimannginneq 

aallaaveqarsinnaavoq innuttaasup katsorsarneqarnerata aatsaat aallartilaarsimaneranit. 

Aanngajaarniutinik aningaasanoornermilluunniiit 
ajornartorsiuteqarnerit iliuuseqarfiginissaanut 

sakkussatut pissarsiatit qanoq 
naammagisimaartigaagit?

Akinngilaq

Naammagisimaarlugulu
naammagisimaanngilara

Naammagisimaarluinnarpara

Naammagisimaarpara

Anonym borger: 

"Sullinneqarnera qujamasuutigeqaara, uannut meeqqannullu iluaqutaarujussuarpoq. Qujanaq." 

"Jeg er meget taknemlig over den måde, jeg bliver behandlet på, og det hjælper enormt meget på mig og 

mine børn. Tak." 

Anonym borger: 

"Qujanaq tiguneqarsinnaangama, taamaasillunga ikiaroorajuttuunera qaangerpara. Ikiarooqqinni-

anngilanga." 

"Tak fordi I kunne tage mig. Jeg er på den måde kommet over mit hashmisbrug. Jeg vil ikke ryge hash igen." 

 
Anonym borger: 

"Ingerlalluarisi iluaqutaaqaaq." 

"Jeg ønsker jer god vind – det er så godt." 



KATSORSAASUP INNUTTAASUMUT SOQUTIGINNINNERA  

Apeqqummi uani innuttaasup katsorsaasullu ataqatigiinneri qanoq inissisimanersut takusinnaavarput. 

Katsorsaasup periutsiminik ilisimaarinninnera katsorsarneqartup qanoq iluatsitsiffiginissaanut 

sunniuteqartartoq ilisimatuussutsikkut misissuinermi paasineqarpoq.  

 

Innuttaasut aperineqarlutik akissuteqartut 45-t (74 %-ii) katsorsaasuminngaanniit soqutigineqarnerminnik 

naammagisimaarinnilluinnarsimapput. Allat akissuteqartut 15-it (25 %-ii) naammagisimaarinnillutik 

akissuteqarsimapput, ataaserli (akissuteqarsimasut 2 %-iat) akissuteqarsimanngilaq. 

Naammagisimaarinninnanilu naammagisimaarinninngilluinnartoqarsimanngilaq. 

Katsorsaasut inuttut ilinnik soqutiginninnerat 
qanoq naammagisimaartigaajuk

Akinngilaq

Naammagisimaarluinnarpara

Naammagisimaarpara

Anonym borger: 

"Katsorsaasut paarlakaajaattarnerat ippinnartoqalaarami, oqaatsit uteqattaalertaramik." 

"Behandlernes rotationer kan være lidt generende, da der kan komme gentagelser af det sagte ord." 

 

Anonym borger: 

"Qujamasuttaqaanga tikilluaqqusiuarmata paasinnillaqqillutillu sakkussanik tunisiuarmata." 

"Jeg er så taknemlighed over, at de altid er så imødekommende og forstående og altid giver redskaber." 

 



KATSORSAASUP PISORTAQARFINNIK ALLANIK SULEQATEQARNERA 

Innuttaasut tamarmik Allorfiup allanik suleqateqarnissaanik pisariaqartitsineq ajorput. Uunga apeqqummut 

akissutit nassuiarnissai ajornakusoorpoq. 

 

Akisimasut arfineq-marluk (12 %-ii) apeqqummut akisimanngillat, katsorsartinnerminni allanik 

suleqateqarnissartik pisariaqartissimagunannginnamikku. Aamma apeqqummut akisimasut taamatut 

inissisimasinnaapput.  

Akisimasut takutippaat, 18-it (30 %-ii) katsorsaasup 

pisortaqarfinnik suleqateqarneranik 

naammagisimaarinnilluartuusut, 22-it (36 %-ii) 

naammagisimaarinnittut, aamma allat 12-it (17 %-ii) 

naammagisimaarinnillutillu naammagisimaarinninngitsut. 

Akissuteqarsimasuni marluk (3 %-ii) naammagisimaarinninnatik 

naliliisimapput. 

 

MISISSUINERUP INERNERA  

Innuttaasut Allorfimmik atuisut februaari 2023-mi isumaannik 

misissuinermi Allorfimmiittartut katsorsartinnerminnik 

naammagisimaarinnilluarneri takusinnaavarput. Periutsini 

(katsorsaaneq pillugu paasissutissiineq aamma 

katsorsartinniarluni utaqqineq), aamma katsorsartinneq 

periutsillu katsorsaanermi atorneqartut iluarisimaarneqarput.  

Katsorsaanerup ingerlanerani katsorsaasup innuttaasullu attaveqatigiinnerat pitsaanerpaatut 

nalilerneqarsimavoq. Naliliinermi tassani innuttaasup katsorsaasullu akornanni katsorsartittup naliliinera 

aallaavigineqarpoq.  

Ikinnerpaanik naammagisimaarneqarluarsimasoq tassaavoq katsorsaasup pisortaqarfinnik allanik 

suleqateqarnera. Taamaattumik Allorfinni katsorsaasut pisortaqarfinnik suleqateqarnerat ukioq manna 

2023-mi aallunneqarluni pitsanngorsarneqaqqissaaq. 

Katsorsaaviup pisortaqarfinnik allanik 
suleqateqarnera qanoq naammagisimaartigaajuk? 

(Assersuutigalugu inunnik isumaginnittoqarfik, 
suliffissarsiuussisarfik, INI aamma 

peqqinnissaqarfik)

Akinngilaq

Naammagisimaanngilara

Naammagisimaarlugulu
naammagisimaanngilara

Naammagisimaarluinnarpara

Naammagisimaarpara

Anonym borger: 

"Aningaasanoornera aallutilerakku 

aningaasaqarnera appariariarpoq, 

kisianni nammineq ooriutikka suli 

naammattarput. Aappaattut 

inissarsiornera utaqqinarseqqavoq. 

Kommuni saaffigeqqikkusunnarpoq." 

"Da jeg begyndte at tage mig af min 

ludomani, er min økonomiske 

situation blevet forringet, men mine 

egne midler kan række endnu. For det 

andet er jeg træt af at vente på at få 

en bolig. Jeg vil gerne kontakte 

kommunen igen." 

 


